
URUE., ErMul-10 lrrati2aleen ell-cartea 
- Zein urtetan sortu zen taldea? 

1991 . urtean sortu zen, urtarrila 
edo otsailean. 

- Zenbat kide zarete? 
Gaur egun 9 kide gara. 
Beherakada handia egon da irrati­
zaleei dagokienez, bai Ermuan eta 
bai mundu osoan ere . Sortu zene­
an ' boom' antzerako bat izan zen, 
eta orain benetan gustoko dugu­
nok bakarrik geratu gara. 

- Zeintzuk dira zuen helburuak? 
Ba irrati zaletasuna ez galtzea. 
Metalezko kaxa batekin eta haga­
txo batekin munduko edozein 
lekutan dagoenarekin berba egi­
teko dagoen aukera ez galtzea. 
Orain , lnternetek ere kalte handia 
egin digu, ordenagailua piztu eta 
munduko beste edozeinekin hitze­
giteko aukera dagoelako. 

- Zein maiztasunekin bilt zen 
zarete? 

Normalean asten behin edo hama­
bostean behin . Gero, ekitaldiren 
bat antolatu behar badugu, behar 
den guztietan biltzen gara . 

- Urtean zein ekitaldi egiten ditu­
zue? 

Santixauetan 'ehizaldia' antola­
tzen dugu umeentzat. Lehen 
nagusientzat ere egiten genuen 
eta kanpoko jende piloa etortzen 
zen, baina antolatzeak gure 
aurrekontuetako %80 irensten 
zuen eta ez zuen zentzu handirik. 
Gero, Gaztela Mantxa, Gaztela 

eta Leon eta Urko mendiko t xi­
rrindulariekin kolaboratzen dugu 
urtero. 

- Txangoak egiten dituzue? 
Bai, azkenego urteetan Nafarroa 
eta Asturiasera joan gara probak 
egitera. Ermua, oso polita da 
baina irrati zaleontzat ez da leku­
rik onena, mendi asko dago, zulo 

antzerako batean gaude. 
- Zuekin harremanetan jartzeko? 

Ba , hilabete batzuk barru lokala 
izango dugu futbol zelai zaharra 
zegoen zeuden lekuan , baina 
momentuz ez dugu . Bestela, 
615760606 telefonora dei dezake 
interesa duenak. 

Dorleta Vidal 

